
১৫



তিনি সর্ব্বাপেক্ষা দুষ্ট লোকদের নিমিত্তে প্রাণ ত্যাগ করিলেন, অতএব ইহা ধ্যান করিলে কোন২ সময়ে আমার বড় আনন্দ হয়।”

 হে উইলিয়ম, তুমি ধর্ম্মপুস্তকের কোন্ স্থান পাঠ করিতেছিলা?

 “আমি খ্রীষ্টের সহিত ক্রূশে টাঙ্গান দস্যুর কথোপকথনের বিষয় পড়িতেছিলাম। ঐ দস্যুর প্রার্থনা আমারও উপযুক্ত, “হে প্রভো, আমাকে স্মরণ কর।” হে প্রভো, পাপিষ্ঠ কাফ্রিকে স্মরণ কর, আমার প্রাতঃকালের ও কখন২ রাত্রি কালেরও প্রার্থনা এই। এবং যখন অনেক কথা মনে পড়ে না, তখন আমি সেই প্রার্থনা পুনর্ব্বার করি; ওহে প্রভো, পাপিষ্ঠ কাফ্রিকে স্মরণে রাখ।”

 আর প্রভু সেই প্রার্থনা শুনেন ইহাও নিশ্চয় জান কারণ যিনি দস্যুকে ক্ষমা পূর্ব্বক গ্রাহ্য করিলেন, তিনি তোমাকে অগ্রাহ্য করিবেন না। তাঁহার শরণাগত কোন ব্যক্তিকে তিনি কখন দূর করেন না।

 “আজ্ঞা মহাশয়, আমি তাহা নিশ্চয় জানি, কিন্তু আমি আপন অন্তঃকরণের অধিক পাপহেতু ভীত ও দুঃখিত আছি। মহাশয়, আপনি এই২ লিম্পিট্[১] মৎস্য দেখুন, তাহারা যেমন শক্তরূপে পাখরে লাগিয়া থাকে, তদ্রূপ পাপ আমার মনে আঁকড়িয়া ধরে।”

 হাঁ উইলিয়ম, এমত হইতে পারে বটে, কিন্তু আর এক দৃষ্টান্ত শুন। তুমি খ্রীষ্টের মৃত্যু ও ধর্ম্মেতে প্রত্যয়দ্বারা লিম্পিট্ মৎস্যের ন্যায় তাঁহাতে আসক্ত হও, তাহা হইলে সমুদ্র বা ঝড় তাঁহার প্রেমহইতে তোমাকে পৃথক করিতে পারিবে না।






	↑ সমুদ্রে জাত কোন ক্ষুদ্র মৎস্য বিশেষ

		 এই পাতা শেষ সম্পাদিত হয়েছে ০৬:২৫টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

